
  蛇床子散方：蛇床子仁 

    上一味，末，以白粉少許，和合相得，如棗大，綿裏內之，自然溫。 

※婦人雜病脈證并治第二十二 537 

  少陰脈滑而數者，陰中即生瘡，陰中蝕瘡爛者，狼

牙湯洗之。 

〔註〕： 

    陰中，即前陰也。生瘡蝕爛，乃濕熱不潔而生■也。用狼牙湯洗之，

以除濕熱殺■也。狼牙非狼之牙，乃狼牙草也，如不得，以狼毒代之亦

可。其瘡深，洗不可及，則用後法也。 

〔集註〕： 

    李彣曰：少陰屬腎。陰中，腎之竅也。內經曰：滑者陰氣有餘。又

云：數則為熱。故陰中生瘡蝕爛，皆濕熱所致，狼牙味苦性寒，寒能勝

熱，苦能殺蟲，故主洗之。 

無字圖譜 

不潔而生■  

  狼牙湯方：狼牙 四兩 

 上一味，以水四升，煮取半升，以綿纏筋如繭，浸湯瀝陰中，日四遍。 

 胃氣下泄，陰吹而正喧，此穀氣之實也，膏髮煎導之。 

〔按〕： 

    「膏髮煎導之」之五字，當是衍文。此穀氣之實也之下，當有「長

服訶梨勒丸」之六字。後陰下氣，謂之氣利，用訶梨勒散；前陰下氣，

謂之陰吹，用訶梨勒丸，文義始屬，藥病亦對。蓋訶梨勒丸，以訶梨勒

固下氣之虛，以厚朴、陳皮平穀氣之實，亦相允合。方錯簡在雜療篇內。

下小兒疳蟲蝕齒一方，殺蟲解毒，或另有小兒門，或列在雜方內，今於

婦人雜病之末，亦錯簡也。 

〔註〕： 

    腎虛不固，則氣下泄。陰吹而正喧，謂前陰出氣有聲也。此穀氣之

實，謂胃氣實而腎氣虛也。以訶梨勒丸固下氣而瀉穀氣也。（膏髮煎方

見黃疸中） 

  小兒疳蟲蝕齒方：雄黃 葶藶 

  上二味，末之，取臘月豬脂熔，以槐枝綿裹頭，四五枚，點藥烙之。 

 


